
E Evangelio segun Isaías 
 



E Santidat di Dios i e Bosero di 
Dios 

 
Isaías 6 



E Karakterístikanna di un Bosero Útil pa Dios 

• 1.E Bosero di Dios meste ta hopi konsiente di e santidat di Dios 
 



E Vishon di e Santidat di Dios 
 • “1Tabata den aña ku rei Uzías a muri. Den un vishon mi a 

mira Señor sintá riba su trono, haltu i elevá. Kola di su 
mantel tabata yena tèmpel. 2Tras di djE tabatin serafin ku 
tabata pará mas altu kuné. Kada un tabatin seis ala, dos pa 
tapa nan kara, dos pa tapa e parti abou di nan kurpa i dos 
pa nan bula kuné. 3Nan a grita otro: 

• ‘Santu, santu, santu ta SEÑOR soberano; tur loke tin na 
mundu, ta proklamá su grandesa.’ 4Nan stèm tabata resoná 
dje duru ei ku e portanan tabata sakudí den nan kozeinnan i 
tèmpel a yena ku huma.” 

• (Isaías 6:1-4) 



Definishon santidat: 

• “Dios ta kompletamente puru i perfekto sin nada di 
impuresa i piká den Su esensia, atributonan i 
aktonan.” 



Nota: 

•  Isaías a mira Hesus mes den su gloria selestial 
promé ku El a bini na mundu! 

•   
• “Isaías a bisa asina, pasobra el a mira gloria di Hesus 

i papia di djE. ” 
• (Huan 12:41) 

 



E Aspektonan di e vishon: 

• E Santidat di Dios ta reflehá e esensia Dios 
 



1.E Realse di Dios 

• “Den un vishon mi a mira Señor sintá riba su trono, 
haltu i elevá.” (v.1b) 

•  a.Isaías a mira un vishon di Dios/Hesus = un 
manifestashon visibel di su gloria 

•  b.Sintá riba Su trono = Dios ta Rei di shelu, 
universo i tera 

•  c.Haltu i elevá = Den un klase su so! Puresa 
inaserkabel! 
 



• “E ta e úniko Soberano, Esun bendishoná, Rei riba tur 
rei i Señor riba tur señor. 16E so ta inmortal; E ta biba 
den un lus ku niun hende no por aserká. Niun hende 
no a mir'É nunka ni no por mir'É tampoko! Honor i 
poder eterno ta toka n'E pa semper! Amèn!” 

• (I Timoteo 6:15-16) 
 



2.E Mahestat di Dios 

• “Kola di su mantel tabata yena tèmpel. “ (v.1c) 
 



3.E Adorashon di Dios 
• “2Tras di djE tabatin serafin ku tabata pará mas altu 

kuné. Kada un tabatin seis ala, dos pa tapa nan kara, 
dos pa tapa e parti abou di nan kurpa i dos pa nan 
bula kuné. 3Nan a grita otro: ‘Santu, santu, santu ta 
SEÑOR soberano; tur loke tin na mundu, ta proklamá 
su grandesa.’ 4Nan stèm tabata resoná dje duru ei ku 
e portanan tabata sakudí den nan kozeinnan i tèmpel 
a yena ku huma.” (v.2-4) 
 



E ministerio di e serafinnan: 

•  a.Nan deskripshon 
• b.Nan reverensha 

 



• c.Nan proklamashon nòn-stòp 
•   -E esensia di Dios:  Santidat! (Menshoná 3x 

kada bes pa énfasis!) 
• E nòmber di Dios:  ‘SEÑOR   SEÑOR = ‘ 
• E posishon di Dios:  Soberano =  
• E alkanse di Dios: Imenso =  Dios ta tur kaminda 

i rònt mundu kreashon ta kanta Su gloria!  
• (Salomo 19:1-3; Rom.1:18-0) 
• d.Nan volúmen di bos 

 



E Santidat Apsoluto di Dios ta e Stèndert Moral 
pa tur ser kreá 
• “1SEÑOR a ordená Moises 2pa bisa henter 

komunidat di Israel lo siguiente: ‘Sea santu, pasobra 
Ami, SEÑOR boso Dios, ta santu.” 

• (Levítiko 19:1-2) 
 



2.E Bosero di Dios ta Hopi Konsiente di su 
propio piká 
•   

• E Huisio di un Dios Santu 
• E Santidat di Dios ta eksponé i kondená piká den 

hende 
 



• “5Mi a bisa: ‘Ai di mi! Mi ta pèrdí! Ami un hende ku 
lepnan impuru, bibá meimei di otro hende ku lepnan 
impuru, ku mi mes wowo a mira Rei, SEÑOR 
soberano!’” 

• (Isaías 6:5) 
 



1.E impakto divino riba Isaías  

• a.Un sintimentu di kondenashon! ’Ai, di mi’ = ‘Mi ta 
bou di maldishon!’ 

• b.Dolorosamente konsiente di su sushedat pèrsonal 
• c.Hopi konsiente di e ambiente malu den kua e ta 

biba 
 



3.E Bosero di Dios ta buska purifikashon di piká pa 
medio di e grasia di Dios kontínuamente 
 
•   

• “6Ma un di e serafinnan a bula bini serka mi ku un 
pida karbon sendé ku el a kohe for di altá ku un 
tan. 7El a pone e karbon na mi boka i bisa: ‘Awor ku 
esaki a mishi ku bo lepnan, bo kulpa ta kitá i bo 
pikánan ta pordoná.’” 

• (Isaías 6:6-7) 
 



• a.Dios a purifik’é di piká (v.6-7) 
• b.Pikánan ku ta stroba nos di ta útil pa Dios: 
• (flohera, indiferensha, desobedensha, desviashon pa 

kosnan terenal/mundano, enfoke riba problema i 
doló, aktitu interno negativo) 
 



• “20Den un kas grandi bo ta haña opheto di oro i di 
plata, pero tambe di palu i di klei; algun ta di balor i 
otro no tin balor. 21Siñadó falsu ta manera e kosnan 
sin balor. Ora un hende deshasí di nan, e ta bira algu 
di balor. E ora ei e ta spesial i útil pa su doño, prepará 
pa hasi tur sorto di bon obra.” 

• (II Timoteo 2:20-21) 
 



4.E Bosero di Dios ta kla pa bai i proklamá e 
Palabra di Dios 
• a.El a reakshoná boluntariamente riba e pregunta di 

Dios pa un bosero 
• “Despues mi a tende stèm di Señor bisa: ‘Ken Mi 

mester manda, ken lo ta nos bosero?’ Mi a rospondé: 
‘At'ami akí, manda ami.’” 

• (Isaías 6:8) 
 



  
Nota: 
• Hesus no ta puntra ‘Ken ta bai pa nos’, ma e ta 

manda nos tur bai! ‘Bai anto, i hasi e hendenan di tur 
nashon mi dispel’; ‘boso lo ta mi dispel, ora Spiritu 
Santu baha riba boso’. 
 



• b.E ta aseptá e enkargo maske kon disfisil e ta i kuantu e mes 
mester sufri 

• “9E ora ei El a bisa: ‘Bai anto i bisa e pueblo akí: “Skucha, sigui 
skucha numa, tòg boso lo no komprondé, wak, sigui wak numa, 

• tòg boso lo no rekonosé.” 10Hasi kurason di e pueblo akí duru, 
tapa nan orea, plak nan wowo sera, pa nan wowo no mira, nan 
orea no tende, ni nan mente no komprondé, pa nan no kombertí 
ni kura.’ 11Mi a puntra: ‘Pa kuantu tempu, Señor?’ El a kontestá: 
‘Te ora siudatnan ta destruí i nan keda sin habitante; te ora 
kasnan keda blo bashí, kunukunan ruiná i nan bira mondi; 12te 
ora Mi hiba tur hende leu i e pais keda totalmente bandoná. 

• (Isaías 6:9-12) 
 



E enkargo similar di Ezikiel 
 • “1El a bisa mi: ‘Hende, lanta para règt; Mi ta bai 

papia ku bo.’ 2Ora mi a tende e palabranan akí, mi a 
haña forsa i por a lanta para règt atrobe. E ora ei mi a 
bolbe tende e stèm. 3El a bisa mi: ‘Hende, mi ta 
manda bo serka e israelitanan, e pueblo rebelde ei 
ku a lanta kontra Mi. Te dia djawe nan a bira lomba 
pa Mi, meskos ku nan antepasadonan. 4Nan yunan 
tambe tin kièr i ta tèrko. Mi ta manda bo serka nan i 
bo mester papia ku nan na mi nòmber, na nòmber di 
SEÑOR Dios.  



E enkargo similar di Ezikiel 
 • 5Ku nan skucha bo òf nò, komo nan ta un pueblo 

rebelde, nan lo ripará ku un profeta tabata serka 
nan. 6I abo, hende, kiko ku nan por bisa, no tene 
miedu di nan. Lo ta komo si fuera ta entre mata ku 
sumpiña i skarpion venenoso bo ta haña bo, pero no 
tene miedu di loke nan ta bisa i no laga nan 
miradanan di rabia spanta bo. Nan ta un pueblo 
rebelde. 7Pero bo mester bisa nan loke Mi ta enkargá 
bo, ku nan skucha òf nò, komo nan ta rebelde.” 

• (Ezikiel 2:1-7) 



E spièrtamentu pa Timoteo 

• “6P'esei mi ta rekordá bo riba e don di Dios ku bo a risibí 
dia mi a pone man riba bo; waya e don ei pa e bira un 
kandela aktivo den bo bida. 7Pasobra Dios no a duna nos 
un spiritu di kobardia, pero di poder, amor i dominio 
propio. 8Ke men, bo no mester tin bèrgwensa di testiguá 
na fabor di nos Señor òf di e echo ku ami ta prizonero pa su 
kousa. Al kontrario, aseptá, ku forsa di Dios, bo parti di e 
sufrimentu ku ta konsekuensia di predikamentu dje bon 
notisia.” 

• (II Timoteo 1:6-8) 

